
Dinasyddiaeth Fyd-eang
Actau 5:29

-  Atebodd Pedr a'r apostolion eraill: "Mae’n rhaid i ni ufuddhau i Dduw, dim i ddynion meidrol fel chi!
1 Corinthiaid 16:1-3
-  I droi at yr arian sy’n cael ei gasglu i helpu pobl Dduw: Gwnewch beth ddwedais i wrth eglwysi Galatia i'w wneud. 2 Bob dydd Sul dylai pob un ohonoch chi roi arian o'r neilltu, faint bynnag mae'ch incwm chi'n ei ganiatáu, fel bydd dim rhaid casglu’r cwbl gyda’i gilydd pan ddof i acw. 3 Wedyn, pan gyrhaedda i bydda i'n ysgrifennu llythyrau yn awdurdodi’r rhai fyddwch chi'n eu dewis i fynd â’ch rhodd i Jerwsalem.
Ioan 3:16

-  Ydy, mae Duw wedi caru’r byd cymaint nes iddo roi ei unig Fab, er mwyn i bwy bynnag sy'n credu ynddo beidio mynd i ddistryw ond cael bywyd tragwyddol.
Mathew 25:35-36
-  Dewch! Chi ydy'r rhai roddodd fwyd i mi pan roeddwn i’n llwgu; chi roddodd ddiod i mi pan roedd syched arna i; chi roddodd groeso i mi pan doeddwn i ddim yn nabod neb; 36 chi roddodd ddillad i mi pan roeddwn i’n noeth; chi ofalodd amdana i pan roeddwn i'n sâl; chi ddaeth i ymweld â mi pan roeddwn i yn y carchar.'
Titus 3:1

-  Atgoffa pobl fod rhaid iddyn nhw fod yn atebol i'r llywodraeth a'r awdurdodau. Dylen nhw fod yn ufudd bob amser ac yn barod i wneud daioni.
Rhufeiniaid 13:6
-  Dyna pam dych chi'n talu trethi hefyd – gweision Duw ydyn nhw, ac mae ganddyn nhw waith i’w wneud.
Deuterenomium 16:18 -  Rhaid i ti benodi barnwyr a chlercod llysoedd i bob llwyth yn y trefi mae'r Arglwydd dy Dduw yn eu rhoi i ti.  A rhaid iddyn nhw farnu'r bobl yn deg.
1 Timotheus 2:1-2
-  O flaen popeth arall dw i’n pwyso arnoch chi i weddïo dros bawb – pledio a gweddïo’n daer; gofyn a diolch i Dduw ar eu rhan nhw. 2 Dylech chi wneud hynny dros frenhinoedd a phawb arall mewn safle o awdurdod, er mwyn i ni gael heddwch a llonydd i fyw bywydau duwiol a gweddus.
Datguddiad 21:1-4
-  1 Yna gwelais nefoedd newydd a daear newydd. Roedd y ddaear a'r awyr gyntaf wedi diflannu. Doedd y môr ddim yn bodoli ddim mwy. 2 Dyma fi’n gweld y ddinas sanctaidd, y Jerwsalem newydd, yn dod i lawr oddi wrth Dduw yn y nefoedd. Roedd yn edrych fel merch ifanc wedi ei gwisgo'n hardd ar gyfer ei phriodas. 3 Wedyn clywais lais o'r orsedd yn cyhoeddi’n glir, "Bellach mae pabell Duw yng nghanol y bobloedd. Bydd yn byw yn eu canol nhw, a byddan nhw'n bobl iddo. Bydd Duw ei hun gyda nhw, a fe fydd eu Duw nhw. 4 Bydd yn sychu pob deigryn o'u llygaid nhw. Fydd dim marwolaeth o hyn ymlaen, dim galaru, dim wylo, dim poen. Mae pethau fel yr oedden nhw wedi mynd."

